
FRAMKVÆMDARÁÐ SSA 

 

Fundur nr.  4  2012 - 2013 
 

FUNDARGERÐ 
 

Fundur var haldinn í framkvæmdaráði SSA mánudaginn 18. febrúar 2013 kl. 13:00. 

Fundarstaður: Fundaherbergi Austurbrúar ses, Miðvangi 2-4, á Egilsstöðum 

 

Mættir: Valdimar O. Hermannsson, Stefán Bogi Sveinsson og Arnbjörg Sveinsdóttir. 

 

Þá sat fundinn Ólafur Áki Ragnarsson, fulltrúi sveitarstjórnarmála, sem ritaði 

fundargerð. 

 

Formaður Valdimar O. Hermannsson  bauð fundarmenn velkoma og  gengið var til 

dagskrár. 

 

Dagskrá : 

 

1. Menningarsamningur Austurlands 

a) Ályktun um viðmið við útdeilingu fjármuna. Kynnt var ályktun formanna og 

menningarfulltrúa landshlutanna  um viðmið við útdeilingu fjármuna .  

b) Ályktun um endurnýjun menningarsamninga. Lögð fram til kynningar. 

Valdimar Hermannsson og Stefán Bogi Sveinsson munu funda með formanni 

menningarráðs.   

c) Fundargerð menningarfulltrúa og formanna menningarráða landshluta í 

Þjóðmenningarhúsinu 30. janúar 2013. Lögð fram til kynningar. 

d) Fundargerð menningarfulltrúa í Þjóðmenningarhúsinu 31. janúar 2013. Lögð 

fram til kynningar. 

 

2. Umsögn um tillögu um breytta framtíðarskipan refaveiða á Íslandi, mál 84. 

Samþykkt að senda málið til vinnuhóps sveitarfélaga á Austurlandi um refa- og 

minkaveiðar, til meðferðar.    

 
3. Frumvörp til laga um búfjárhald  og frumvarp til laga um velferð dýra. 

Stjórn SSA gerir eftirfarandi athugasemdir við frumvarpið:  

 

Stjórn SSA  tekur  undir  markmið  frumvarpsins  eins og það kemur fyrir í 1. gr. 

„að stuðla að velferð dýra, þ.e. að þau séu laus við vanlíðan, hungur og þorsta, ótta 

og þjáningu, sársauka, meiðsli og sjúkdóma, í ljósi þess að dýr eru skyni gæddar 

verur“. 

  

Í þessu sambandi er nauðsynlegt að koma á framfæri nauðsyn þess að ríkið skapi 

þær aðstæður, að aðgengi að þjónustu dýralækna sé fullnægjandi um allt land. 

Nýlegar skipulagsbreytingar hafa að mati stjórnar SSA ekki tryggt þetta 

nægjanlega vel. Bændur og aðrir dýraeigendur hafa orðið þess áþreifanlega varir 

að erfiðara er að nálgast þessa nauðsynlegu þjónustu og mátti þó víða bæta. 

7. gr. Í frumvarpi til laga um velferð dýra (283. mál) er í 7. gr. fjallað um 

hjálparskyldu í þeim tilfellum þegar dýr er sjúkt eða sært. Í 2. mgr. 7. gr. er tiltekið 

að sveitarfélag beri ábyrgð á því að gripið sé til aðgerða ef um er að ræða villt eða 

hálfvillt dýr, og beri þá væntanlega af því kostnað. Stjórn SSA vill benda á að 

verði grein þessi að lögum í núverandi mynd leggist þetta ákvæði mjög misþungt 

á sveitarfélög eftir landshlutum. Á starfsvæði SSA, auk raunar austasta hluta af 

starfsvæði SASS, eru búsvæði hreindýra og má því af fenginni reynslu búast við 

að kostnaður vegna hjálparskyldu við hreindýr muni vega mun þyngra en af 

öðrum villtum dýrum, bæði vegna stærðar dýranna og tíðni atvika. Sveitarfélögin 

sem slík njóta ekki tekna af veru hreindýra á svæðinu umfram aðra landeigendur 

og kostnaður sem hlytist af hjálparskyldunni yrði hreint viðbót við útgjöld þessara 

sveitarfélaga, langt umfram það sem önnur sveitarfélög munu þurfa að taka á sig. 

Stjórn SSA telur að eðlilegt sé að hjálparskylda samkvæmt ákvæðinu, a.m.k. er 

varðar villt dýr, sé skilgreind hjá þeirri stofnun ríkisins sem fer með viðkomandi 

málaflokk, t.a.m. hjá Umhverfisstofnun er varðar villt dýr og þar með hreindýrin. 

Auðvelt ætti að vera að skilgreina einhverskonar skyldu sveitarfélaga til að 

bregðast við og liðsinna þessum stofnunum við verkefnið, en þá gegn greiðslu 

kostnaðar. 

 

33. gr. Heimildir Matvælastofnunar og skyldur umráðamanna og 34. gr. 

Þvingunarúrræði 

Stjórn SSA telur að 33. og 34. gr. þar sem kveðið er á um þvingunarúrræði ekki 

vera nægilega skýrt fram settar og telur að óvissa geti skapast um hlutverk 

Matvælastofnunar, lögreglu og sveitarfélaga í einstökum tilfellum og þá einnig um 

það hver beri kostnað vegna aðgerða. Að mati stjórnar SSA virðist sem 

þvingunarúrræðum núgildandi laga um búfjárhald og dýravernd sé steypt saman í 

eina grein án þess að nægjanlega sé hugað að samhengi úrræða og skýrleika í 

framsetningu. 

 
4. XXVII. landsþing Sambands íslenskra sveitarfélaga halið 15. mars 2013 á 

Grand hóteli Reykjavík.  Formaður stjórnar SSA og fulltrúi sveitarstjórnarmála  

verða fulltrúar SSA á þinginu, auk þess að mæta á málþing 14. mars og fund 

landshlutasamtakana sem haldinn verður í framhaldi af málþinginu.  

 
5. Yfirlýsing sveitarfélaga á Austurlandi um almenningssamgöngur.  Lögð fram 

til kynningar. 

 
6. Bréf frá Mennta- og menningarmálaráðuneytinu um tilnefning fulltrúa í 

skólanefnd Menntaskólans á Egilsstöðum. Lagðar verða fram tillögur á næsta 

stjórnarfundi SSA um fulltrúa í skólanefndina.  

 

7. Bréf frá Mennta- og menningarmálaráðuneytinu um tilnefning fulltrúa í 

skólanefnd Framhaldsskólans í Austur – Skaftafellssýslu. Lagðar verða fram 

tillögur á næsta stjórnarfundi SSA um fulltrúa í skólanefndina.   

8. Fjármál, greiðslur SSA til Austurbrúar 2012/2013. Fulltrúi sveitarstjórnarmála 

og fjármálastjóri fara yfir fjármálaleg samskipti Austurbrúar og SSA og koma með 

tillögu um greiðslur SSA til Austurbrúar fyrir þjónustuna fyrir árin 2012 og 2013 

á næsta stjórnarfundi SSA.   

 
9. Sóknaráætlun Austurlands 2013.  Lögð fram til kynningar 

 
 

Fleira ekki fyrir tekið. Fundi slitið kl. 15:00 

Ólafur Áki Ragnarsson, fundarritari 


